
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
দারোগার দপ্তর, ২০৪ সংখ্যা।




বার আমার কথা কাটাইলেন কিন্তু আমার নির্ব্বব্ধাতিশয় দর্শনে অবশেষে সম্মত হইয়া আমার পার্শ্বে উপবেশন করিলেন। কোচমান হাটখোলার দিকে শকট চালনা করিল।

 কিছুদূর গমন করিলে পর আমি জিজ্ঞাসা করিলাম, “আপনার নাম কি? যিনি এই বিপদে আমার এত সাহায্য করিলেন, তাহার নাম না জানিতে পারিলে মনে বড় দুঃখ হইবে।”

 ঈষৎ হাসিয়া যুবক বলিলেন, “আমার নাম পীতাম্বর চক্রবর্তী।”

 আ। পালপাড়াতেই আপনার বাড়ী?

 পী। আজ্ঞে হা—পুরুষানুক্রমে ঐখানেই বাস করিয়া আসিতেছি।

 আ। আপনার পিতামাতা বর্ত্তমান?

 পী। আজ্ঞে না, তাহারা বহুদিন হইল স্বর্গে গমন করিয়াছেন।

 আ। তবে আপনিই এখন অভিভাবক?

 পী। আজ্ঞে না, আমার জোষ্ঠ ভ্রাতা আছেন।

 আ। উভয়ের একই সংসার?

 ঈষৎ হাসিয়া যুবক উত্তর করিলেন, “আজ্ঞে হাঁ, এখনও ভাই ভাই ঠাঁই ঠাঁই হয় নাই। সহরে যেমন ইচ্ছা করিলেই লোকে স্বতন্ত্র হইতে পারে, পল্লীগ্রামে সেরূপ হয় না। এখানকার লোকদিগের কিছু চক্ষু লজ্জা আছে বলিয়া বোধ হয়।”

 আ। আপনারা তবে দুই ভাই?

 পী। আজ্ঞে হাঁ।

 আ। আপনার সন্তান-সন্ততি কি?

